
ALDEZ AURRETIKO KONTSULTA PUBLIKOA, MOTIBAZIO POLITIKOKO EGOERAN GERTATUTAKO GIZA ESKUBIDEEN URRAKETEN BIKTIMAK AITORTU ETA BERREZARTZEKO PROZEDURA GARATZEARI BURUZKO DEKRETU-PROIEKTUAREN GAINEAN




Administrazio Publikoen Administrazio Prozedura Erkidearen urriaren 1eko 39/2015 Legearen 133. xedapenean ezarritakoa jarraituz, aurretiazko kontsulta honen helburua da etorkizunean onartu litekeen arauak uki ditzakeen norbanako eta ordezkaritza handieneko taldeen iritziak jasotzea honako gaien inguruan:

•  Egistamoarekin konpondu nahi diren arazoak.
•  Araua onartzearen beharra eta egokitasuna.
•  Arauaren helburua.
•  Balizko konponbide arautzaile nahiz ez arautzaileak.

	Arauaren aurrekariak

	12/2016 Legea, uztailaren 28koa, Euskal Autonomia Erkidegoan 1978 eta 1999 bitartean izandako motibazio politikoko indarkeria egoeran giza eskubideen urraketak jasan dituzten biktimei errekonozimendua eta erreparazioa ematekoa.
[bookmark: _GoBack]5/2019 Legea, apirilaren 4koa, Euskal Autonomia Erkidegoan 1978 eta 1999 bitartean izandako motibazio politikoko indarkeria egoeran giza eskubideen urraketak jasan dituzten biktimei errekonozimendua eta erreparazioa emateari buruzko uztailaren 28ko 12/2016 Legea aldatzekoa.

	Konpondu nahi ditugun arazoak
	Uztailaren 28ko 12/2016 Legearen zazpigarren xedapen gehigarrian (Euskal Autonomia Erkidegoan 1978 eta 1999 bitartean izandako motibazio politikoko indarkeria egoeran giza eskubideen urraketak jasan dituzten biktimei errekonozimendua eta erreparazioa ematekoarenean) zehazten da Eusko Jaurlaritzak erregelamendu baten bidez garatuko dituela biktima-izaera errekonozitzeko aurkezten zaizkion eskakizunetako kasuei heltzeko erabiliko dituen prozedurak, Balorazio Batzordeak hartzen dituen ebazpen administratiboek erabateko segurtasun juridikoa izan dezaten.

	Onartzearen beharra eta egokitasuna
	Beharra:, 2017ko urriaren 10eko Gobernu Kontseiluak onartu zuen Bizikidetza eta Giza Eskubideen Plana 2017-2020. Biktima guztiak aitortu eta berrezartzeko prozesuak osatzen laguntzeko, eta hauek, bizikidetza eraikitzen parte har dezaten sustatzeko, planaren bigarren ardatzean, Oraina eta Bizikidetzaren normalizazioari buruzkoan, hainbat ekimen aurreikusten dira. Ekimen horien artean, nabarmentzekoa da planak, Eusko Legebiltzarrak 2016ko uztailaren 28an onetsitako 12/2016 Legea garatzearen beharra jasotzen duela.
Egokitasuna: Euskal Autonomia Erkidegoan 1978 eta 1999 bitartean izandako motibazio politikoko indarkeria egoeran giza eskubideen urraketak jasan dituzten biktimei errekonozimendua eta erreparazioa emateari buruzko uztailaren 28ko 12/2016 Legea aldatzeko den apirilaren 4ko 5/2019 Legea onartu ondoren, hainbat prozedura arautu behar dira uztailaren 28ko 12/2016 Legean aurreikusitako Balorazio Batzordeari aurkez dakizkiokeen, biktima izaeraren aitortza eta dagokion erreparaziorako eskaerak ebatzi ditzan. 

	Arauaren helburua.
	Arauaren helburu nagusia da 5/2019 apirilaren 4ko Legeak aldatutako  uztailaren 28ko 12/2016 Legearen babesean —hau da, Euskal Autonomia Erkidegoan 1978 eta 1999 bitartean izandako motibazio politikoko indarkeria-egoeran giza eskubideen urraketak jasan dituzten biktimei errekonozimendua eta erreparazioa ematekoan—, Balorazio Batzordeari aurkez dakizkiokeen kasuetan jarraitu beharreko prozedura garatzea, batzordeak egindako proposamenek segurtasun juridiko osoa izan dezaten.

	Balizko konponbide arautzaile zein ez-arautzaileak.
	
Lege-mailako arau batean ezarritako betebeharra denez, ez dago inolako konponbide alternatibo arautzailerik zein ez arautzailerik.

